
కావ్యాలంకారసంగ్రహము











		
తులు హితులు పౌరాణికులు వైణికులు గాయకులు గణికులు నాదిగాఁ గల నిఖిల

నియోగిజనంబులు బలసి కొలువ మణిమయాస్థానమధ్యభద్రాసనంబున సుధర్మాసీ

నుం డగుశునాసీరుచందంబున నందంబుగాఁ గొలువుండి యప్పుడు.

	సీ.	
శతలేఖినీపద్యసంధానధౌరేయు, ఘటికాశతగ్రంథకరణధుర్యు

నాశుప్రబంధబంధాభిజ్ఞు నోష్ఠ్యన, రోష్ఠ్యజ్ఞు నచలజిహ్వాక్తినిపుణుఁ

దత్సమభాషావితానజ్ఞు బహుపద్య, సాధితవ్యస్తాక్షరీధురీణు

నేకసంధోచితశ్లోకభాషాకృత్య, చతురు నోష్ఠ్యనిరోష్ఠ్యసంకరజ్ఞు



	 







	తే.	
నమితయమకాశుధీప్రబంధాంకసింగ, రాజసుతతిమ్మరాజపుత్త్రప్రసిద్ధ

నరసవేంకటరాయభూషణసుపుత్త్రు, నను బుధవిధేయు శుభమూర్తినామధేయు.

	క.	
కనుఁగొని దయామరందము, కనుఁదమ్ములఁ గ్రమ్మ నుచితగౌరవలీలా

ఘనతరగభీరభాషల, ననియె న్నరసింహుఁ డభినవానందముతోన్.

	సీ.	
బాణు వేగంబును, భవభూతి సుకుమార,తయు, మాఘు శైత్యంబు, దండి సమత,

యల మయూరు సువర్ణకలన, చోరుని యర్థ, సంగ్రహమ్ము, మురారి శయ్యనేర్పు,

సోము ప్రసాదంబు, సోమయాజుల నియ, మంబు, భాస్కరుని సన్మార్గఘటన,

శ్రీనాథుని పదప్రసిద్ధ ధారాశుద్ధి, యమరేశ్వరుని సహస్రముఖదృష్టి,



	 







	గీ.	
నీక కల దటుగాన ననేకవదన, సదనసంచారఖేదంబు సడలుపఱిచి

భారతీదేవి నీ జిహ్వఁ బాదుకొనియె, మూర్తికవిచంద్ర విఖ్యాతకీర్తిసాంద్ర.

	ఉ.	
కావున నీయుదగ్ర మతిగౌరవయోగ్యనిరూపణంబుగా

నీ నొనరింపఁ బూనిన యనేకమహాకవివాఙ్మోపకా

రావహ మైనకావ్యము మదంకితమై వెలయంగఁజేయు ము

ర్వీవలయప్రసిద్ధబుధవిస్మయదానధురంధరంబుగన్.

	వ.	
అని సబహుమానంబుగాఁ గర్పూరతాంబూలజాంబూనదాంబరాభరణచ్ఛత్రచా

మరాందోళికాచతురంతయానాగ్రహారాదిప్రదానంబుల బహూకరించుటయు

నేను నానందకందళితతరంగితాంతరంగుండనై.

	సీ.	
నిజరూపమునకు వన్నియ దెచ్చు వేఱొక్క, బెళుకొందు ధ్వని హీరకళిక లమర

ఛాయాంతరాలక్ష్యసహజతేజము లైన, లక్షణవైదూర్యలక్ష లలర

రతులతోఁ దులఁదూగు రమణీయరసవిశే,షములను గారుత్మతములు మెఱయ

గురుసువర్ణగుణైకగుంభితస్థితిఁ దాల్చు, నాయకనాయకోన్నతులు సెలఁగ



	 







	తే.	
నిల నలంకారనికరంబు లిరవుకొలిపి, కమలభవగేహినీపరిష్కరణకరణ

యోగ్యములుగా నొనర్చినభాగ్యనిధుల, భామహాదుల ననిశంబు ప్రస్తుతించి.

		 ఈ పేజీలో చివరి మార్పు 2 జనవరి 2022న 21:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

